Համաձայնագիր


Հայաստանի Հանրապետության կառավարության 

և
 Ղազախստանի Հանրապետության կառավարության միջև

Ապրանքների (աշխատանքների, ծառայությունների) արտահանման և ներմուծման ժամանակ անուղղակի հարկերի գանձման սկզբունքների մասին


Հայաստանի Հանրապետության կառավարությունը և Ղազախստանի Հանրա​պե​տու​թյան կառավարությունը (այսուհետ` Կողմեր), 

առաջ​նորդվելով 1994 թվականի ապրիլի 15-ի  «Ազատ առևտրի գոտու ստեղծման մա​սին» Համաձայնագրի և 1994 թվականի ապրիլի 15-ի «Ազատ առևտրի գոտու ստեղծման մասին» համաձայնագրում փոփոխություններ և լրացումներ կատարելու մասին» 1999 թվականի ապ​րի​լի 2-ի արձանագրության դրույթներով,

ձգտելով փոխշահավետ տնտեսական հարաբերությունների զարգացման և տնտե​սա​կան ինտեգրացման հետագա խորացման, տնտեսվարող սուբյեկտների համար հա​վասար հնարավորությունների ստեղծման և բարեխիղճ մրցակցության համար պայ​մանների սահմանման,

 հիմնվելով միջազգային առևտրում ընդունված համընդհանուր կանոնների վրա` համա​ձայնեցին ներքոշարադրյալում`

Հոդված 1
Ընդհանուր սահմանումներ
Սույն Համաձայնագրում օգտագործվող տերմիններ`

«անուղ​ղակի հարկեր»- ավելացված արժեքի հարկ և ակցիզային հարկեր,

«զրոյական դրույքաչափ»-ավելացված արժեքի հարկի զրո տոկոս դրույքաչափի հար​կում, ինչը հարկատուի համար նշանակում է նախկինում վճարված ավելացված ար​ժեքի հարկի գու​մարների համար հաշվանցման կամ բյուջեից փոխհատուցման իրա​վունք` համաձայն այն Կողմի պետության ազգային օրենսդրության, որի մաք​սա​յին տարածքից իրականացվել է ար​տահանումը,

«արտահանում»-ապրանքների (աշխատանքների, ծառայությունների) արտահանում մի Կող​մի պետության մաքսային տարածքից մյուս Կողմի պետության մաքսային տա​րածք` առանց վերաներմուծման պարտավորության,

«Ներմուծում»- ապրանքների (աշխատանքների, ծառայությունների) ներմուծում մի Կող​մի պե​տության մաքսային տարածքից  մյուս Կողմի պետության մաքսային տա​րածք` առանց վերա​արտահանման պարտավորությունների,

«կեղծ արտահանում»- ապրանքների (աշխատանքների, ծառայությունների) կեղծ փաս​տաթղ​թային ձևակերպում, որի դեպքում տվյալ Կողմի պետության մաքսային տա​րածքի սահ​մաններից դուրս ապրանքների (աշխատանքների, ծառա​յութ​յուն​նե​րի)  փաստացի ար​տա​հանում տեղի չի ունենում, 

«նշանակման երկիր » - սույն Համաձայնագրի Կողմ պետություն, որի մաքսային տարածք ներ​մուծ​վում են ապրանքներ (աշխատանքներ, ծառայություններ), որոնք նախկինում արտա​հան​վել են սույն Համաձայնագրի մյուս Կողմ հանդիսացող պետության մաք​սա​յին տա​րած​քից,

«անշարժ գույք»-հողային տարածքները, ընդերքի հատվածները, առանձին ջրային օբյեկտ​ները և այն ամենը, ինչ կապված է հողի հետ, այսինքն` այն օբյեկտները, որոնց տե​ղա​շարժումը հնարավոր չէ առանց դրանց անհամաչափ վնասների, այդ թվում նաև ան​տառ​ները, բազմամյա բույսերը, շինությունները, հաստա​տութ​յուն​նե​րը, խողովակաշարերը, հո​սան​քալարերը, սեփականություն հանդիսացող ձեռ​նար​կութ​յուն​ները և տիեզերական մար​մին​ները,

«շարժական գույք»- անշարժ գույքին և տրանսպորտային միջոցներին  չվերաբերող առար​կաներ,

«տրանսպորտային միջոցներ»-ծովային և օդային ավիացիա, ջրասույզեր, նավեր` գե​տերի-ծո​վերի համար, երկաթուղային շարժակազմի միավորներ` ավտոբուսներ, ավ​տո​մե​քե​նա​ներ, ներառյալ կցասայլեր և կիսակցասայլ, բեռնատարեր,

«աու​դիտորական ծառայություններ»- հաշվապահական հաշվառման, հարկային և ֆի​նան​սա​​կան հաշվետվությունների աուդիտի իրականացման ծառայություններ,

«հաշ​վապահական ծառայություններ»-հաշվապահական հաշվառման մշակման, անց​​կաց​ման և վերականգնման ծառայություններ ևհարկային, ֆինանսական և հաշ​վա​​պահական հաշ​վետ​վությունների կազմում և (կամ) ներկայացում

«դիզայներական ծառայություններ»-արտադրանքի (ապրանքի) արտաքին գե​ղար​վես​​​տական տեսքի, շենքերի ճակատային մասերի, հաստատությունների ին​տե​րիե​րի և գեղար​վես​տական ձևավորման նախագծման ծառայություններ,

«տեխնիկական (ինժեներական) ծառայություններ»-ինժեներախորհրդատվական  ծա​ռա​յութ​յուններ` ուղղված արտադրության գործընթացի նախապատրաստմանը, ապ​րանք​ների (աշ​խատանքների, ծառայությունների)  իրացմանը, արդ​յու​նա​բե​րա​կան, ենթա​կա​ռուց​ված​քային, գյուղատնտեսական և այլ օբյեկտների շի​նա​րա​րութ​յան շահագործման նա​խա​պատ​րաստ​​մանը, ինչպես նաև նախնական նախագծման և նախագծման ծառայություններ (տեխ​նի​կա​տնտեսական ուսումնասիրության նա​խա​պատրաստում, շինարարության նախագ​ծա​ձևա​​վորման աշխատանքներ, տեխ​նի​կա​կան փորձարկումներ և դրանց արդյունքների վեր​լու​ծություն)

«խորհր​դատվական ծառայություններ»- պարզաբանումների, երաշխիքների և խորհր​դատ​վության այլ ձևերի մատուցում, ներառյալ խնդրի բացահայտումը և(կամ) գնա​հատում, և (կամ) անձի կարողությունները ղեկավարման, տնտեսական, ֆի​նան​սա​կան (ներառյալ հար​կա​յին և հաշվապահական) հարցերում, ինչպես նաև պլա​նա​վոր​ման, կազմակերպման, ձեռ​նար​​կա​տիրական գործունեության և աշխատակազմի ղե​կավարման հարցերում,

«շուկայավարման (մարքեթինգային) ծառայություններ»-ապրանքների, աշ​խա​տանք​նե​րի, ծա​ռայությունների արտադրության և շրջանառության անհրաժեշտ տնտե​սա​կան պայ​ման​ներ ստեղծելու նպատակով ապրանքների, աշխատանքների, ծա​ռա​յութ​յունների ար​տադ​րութ​յան և շրջանառության ոլորտում հետազոտության, վեր​լու​ծութ​յան, պլա​նա​վոր​ման և կան​խատեսման ծառայություններ, ներառյալ ապ​րանք​նե​րի, աշխատանքների, ծա​ռա​յութ​յուն​ների բնութագրումը, գնային և գովազդի ռազ​մա​վարության մշակում,

«գիտահետազոտական աշխատանքներ»-պատվիրատուի տեխնիկական առաջադ​րան​քով պայ​​մանավորված գիտական հետազոտությունների անցկացում,

«փորձա-կոնստրուկտորական և փորձա-տեխնոլոգիական աշխատանքներ»- նոր ար​տա​դրան​​քի նմուշի, վերջինիս կամ նոր տեխնոլոգիայի համար նախագծային փաս​տաթղթերի մշակում, 

«գովազդային ծառայություններ»-անսահմանափակ թվով անձանց համար նախա​տես​ված և ցան​​կացած ձևով ու միջոցներով ֆիզիկական և իրավաբանական ան​ձանց, ապրանքների,  ապ​​րանքանիշերի, աշխատանքների, ծառայությունների նկատ​​մամբ հետաքրքրության ձևա​վոր​​​մանն ու  ապահովմանն  ուղղված տեղե​կատ​վութ​յան ստեղծման, տարածման և տեղա​բաշխ​​ման ծառայություններ,

«տեղեկատվության մշակման ծառայություններ»-տեղեկատվության հավաքագրման և ամ​փոփ​​ման, տեղեկատվական տվյալների համակարգման և տվյալ տեղե​կատ​վութ​յան մշակ​ման արդյունքները օգտվողների համար մատչելի դարձնելու ծառա​յութ​յուններ, 

«իրավաբանական ծառայություններ»-իրավական բնույթի ծառայություններ, այդ թվում` խորհր​դատվությունների և պարզաբանումների տրամադրում, փաս​տաթղ​թե​րի նախա​պատ​րաս​​տում և քննություն, դատարանում պատվիրատուի շահերի ներ​կա​յացում, 

«ժամանց»- ժամանցային և հանգստի նշանակություն ունեցող  ծառայություններ, որոնք մա​տուց​վում են ժամանցային հաստատություններում (խաղային հաս​տա​տութ​յունները, գի​շե​րա​յին ակումբներ, սրճարան-բարեր, ռեստորաններ, ինտերնետ-սրճա​րաններ, հա​մա​կարգ​չային, բիլիարդային, բոուլինգ-ակումբներ և կինո​թատ​րոն​ներ, այլ հաստատություններ)

«իրավասու մարմիններ»-
Ղա​զա​խական Կողմից` Ղազախստանի Հանրապետության ֆինանսների նախա​րա​րութ​յուն և Ղազախստանի Հանրապետության ֆինանսների նախարարության հար​կա​յին կոմիտե

Հայկական Կողմից` Հայաստանի Հանրապետության ֆինանսների նա​խա​րա​րութ​յուն և Հայաստանի Հանրապետության կառավարությանն առընթեր պետական եկա​մուտների կոմիտե

Հոդված 2

Հարկերի գանձման սկզբունքը ապրանքների արտահանման ժամանակ
1) Կողմերը անուղղակի հարկեր չեն կիրառի այն ապ​րանք​նե​րի ​նկատմամբ, որոնք ար​տա​հանվում են մի Կողմ պետության մաք​սա​յին տարածքից մյուս Կողմ պետության մաք​սա​յին տարածք` համաձայն Կողմեր հան​դիսացող պետությունների ազգային օրենսդրության, ինչը  նշանակում է`

2) ավելացված արժեքի հարկի զրո տոկոս  դրույքաչափի կիրառում,

3) ակցիզային հարկից ազատում:

Հոդված 3
Հարկերի գանձման սկզբունքը ապրանքների ներմուծման ժամանակ

Մի Կողմ պետության մաքսային տարածքից արտահանված և մյուս Կողմ պե​տութ​յան մաք​սա​յին տարածք ներմուծվող ապրանքները ենթակա են անուղղակի հարկերով հարկման նշանակման երկրում` հա​մա​ձայն տվյալ Կողմ պետության ազգային օրենսդրության:

Հոդված 4
Հարկերի գանձման սկզբունքը աշխատանքների կատարման և ծառայությունների մատուցման ժամանակ 


Աշխատանքների կատարման և ծառայությունների մատուցման ժամանակ անուղ​ղա​կի հար​կե​​րով հարկումն իրականացվում է այն Կողմ պետությունում, որի տա​րած​քը համարվում է աշ​խա​​տանքների կատարման և ծառայությունների մատուցման վայր: Աշ​խա​տանք​ների կա​տար​​​ման և ծառայությունների մատուցման ժամանակ հարկման բա​զան, անուղղակի հար​​կ​երի դրույքաչափերը, դրանց գանձման կարգը և հար​կային արտոնությունները (հար​կումից ազա​տումը) որոշվում են այն Կողմ պե​տութ​յան օրենսդրությանը համապատասխան, որի տա​րածքը համարվում է աշ​խա​տանք​նե​րի կատարման և ծառայությունների մա​տուց​ման վայր:

Հոդված 5
Աշխատանքների կատարման և ծառայությունների մատուցման վայրի որոշումը

1.  Աշխատանքների կատարման և ծառա​յութ​յուն​նե​րի մատուցման վայր է համարվում Կողմ պետությունների տարածքներից որևէ մեկը, եթե`

1) Աշխատանքների կատարումը և ծառայությունների մատուցումն անմիջականորեն կապ​ված են տվյալ Կողմ պետության տարածքում գտնվող անշարժ գույքի հետ,

Սույն ենթակետի դրույթները կիրառվում են  նաև անշարժ գույքի` վարձակալության վերց​նելու, տալու և ցանկացած այլ հիմքով օգտագործման տրամադրելու հետ կապված ծա​ռա​յութ​յուն​ների նկատմամբ: 
2) Աշխատանքների կատարումը և ծառայությունների մատուցումը անմիջականորեն կապ​ված են տվյալ Կողմ պետության տարածքում գտնվող շարժական գույքի և տրանս​պոր​տա​յին միջոցների հետ` համաձայն պետական հաշվառման փաստաթղթերի, 
3) տվյալ Կողմ պետության տարածքում մշակույթի, արվեստի, կրթության, ֆիզիկական կուլ​տուրայի, զբոսաշրջության, ժամանցի, գիտության, հանգստի և սպորտի ոլորտներում մա​տուցվող ծառայություններ, 
4) Կողմ պետության հարկատուների կողմից ձեռք են բերվում`
· խորհրդատվական, իրավաբանական, հաշվապահական, աուդիտորական, տեխ​նի​կա​կան (ինժեներկական), գովազդային, նախագծման և շուկայավարման (մարքեթինգային) ծա​ռա​յություններ, տեղեկատվության մշակման ծառայություններ, ինչպես նաև գիտա​հե​տա​զո​տական, փորձակոնստրուկտորական և փորձատեխնոլոգիական (տեխնոլոգիական) աշ​խա​տանքներ,

· աշխատանքների կատարում և ծառայությունների մատուցում համակարգչային ծրագ​րե​րի և տվյալների բազաների մշակման համար (ծրագրային միջոցներ և հաշվողական տեխ​նի​կայի համար տեղեկատվական ապրանքներ), դրանց ներդրում և փոփոխում, 

· անձնակազմի տրամադրման ծառայություններ, այն դեպքում, երբ անձնակազմը աշխա​տանք​ներ է ծավալում գնորդի գործունեության վայրում,

· կապի ծառայություններ,

· ձեռնարկատիրական գործունեության դիմաց ստացվող պարգևատրման  սահ​մա​նա​փակ​​ման կամ դադարեցման վերաբերյալ համաձայնություն, 

· բեռնատար վագոնների և հոսքագծերի վարձակալական հիմունքներով տրամադրման և (կամ) օգտագործման ծառայություններ,

Սույն ենթակետի դրույթները կիրառվում են նաև հետևյալ դեպքերում` 

· Պատենտների, արտոնագրերի և պետության կողմից պահպանվող արդյունաբերական սե​​փականության օբյեկտների նկատմամբ իրավունք հաստատող այլ փաստաթղթերի, առևտ​​րային նշանների, ապրանքանիշերի, ֆիրմային անվանումների, սպասարկման նշան​ների, հեղինակային, միջանկյալ և այլ նմանատիպ իրավունքների փոխանցում, տրա​մադ​րում և զիջում, 

· Այլ շարժական գույքի վարձակալության, լիզինգի և այլ հիմքերով օգտագործման տրա​մադ​րում, բացառությամբ տրանսպորտային միջոցների  վարձակալության, լիզինգի և այլ հիմ​քերով օգտագործման տրամադրման դեպքերի,
· Սույն ենթակետով նախատեսված աշխատանքների կատարումը, ծառայությունների մա​տու​ցումը, որն իրականացվում է համաձայնագրի (պայմանգրի) հիմնական մասնակցի անունից ներգրավված այլ անձի կողմից,
5) աշխատանքները կատարվում և ծառայությունները մատուցվում են Կողմ պետության հար​կատուների (հարկ վճարողների) կողմից, եթե այլ բան նախատեսված չէ սույն հոդված 1-ին կետի  «1)-4)» ենթակետերով,

Սույն ենթակետի դրույթները  կիրառվում են նաև տրանսպորտային միջոցների` վար​ձա​կա​լութ​յան, լիզինգի  և այլ հիմքերով օգտագործման տրամադրման դեպքերում:

2. Աշխատանքների կատարման, ծառայությունների մատուցման վայրը հաստատող փաս​տա​թղ​թեր են հանդիսանում` 

· աշխատանքների կատարման, ծառայությունների մատուցման վերաբերյալ Կողմերի հար​կատուների (հարկ վճարողների) միջև կնքված պայմանագրերը,

· աշխատանքների կատարման, ծառայությունների մատուցման փաստն արձանագրող փաս​տաթղթերը,

· Կողմ պետությունների օրենսդրությամբ նախատեսված այլ փաստաթղթեր:

3. Սույն հոդվածի 1-ին կետի կիրառման դեպքում աշխատանքների կատարման և ծառա​յութ​յուն​ների մատուցման վայրը մեկից ավելի ենթակետերում նշված լինելու դեպքում, այն  որոշ​վում է ըստ հերթականության` սկսած առաջին ենթակետից:

Հոդված 6

Ապրանքների տեղաշարժի և անուղղակի հարկերի վճարման նկատմամբ վերահսկողությունը

Ապրանքների ներմուծման ժամանակ սույն Հա​մաձայնագրի կիրառման և անուղղակի հար​կե​րի գանձման լրիվության ապա​հովման, ինչպես նաև կեղծ արտահանումից խուսափելու նպա​տակով Կողմերի իրա​վա​սու մարմինները մշակում և գործողության մեջ են դնում Կողմ պե​տությունների մաք​սային սահմաններով ապրանքների տե​ղա​շարժի և անուղղակի հար​կերի վճարման նկատմամբ վերահսկողության մե​խա​նիզմ​​ներ:

Հոդված 7

Համաձայնագրի փոխհարաբերությունը միջազգային պայմանագրերի հետ
Սույն Համաձայնագիրը չի տարածվում այլ միջազգային պայմանագրերի դրույթ​նե​րի վրա, որոնց անդամակցում են Կողմերը:

Հոդված 8

Վիճահարույց հարցերի կարգավորումը
Կողմերի միջև սույն Համաձայնագրի դրույթների մեկնաբանման և կիրառման հետ կապ​ված բոլոր վեճերը և տարաձայնությունները  կկարգավորվեն Կողմերի իրա​վա​սու մար​մին​ների միջև համատեղ խորհրդակցությունների և բանակցությունների մի​ջո​ցով:

Հոդված 9

Փոփոխությունների և լրացումների իրականացման կարգը
Կող​մերի համաձայնությամբ սույն Համաձայնագրում կարող են կատարվել փո​փո​խութ​յուն​ներ և լրացումներ, որոնք պետք է ձևակերպվեն սույն համաձայնագրի անբա​ժանլի մասը համարվող Արձանագրություններով:

Հոդված 10

Եզրափակիչ դրույթներ

1.  Սույն Համաձայնագիրը ուժի մեջ է մտնում սույն Համաձայնագրի ուժի մեջ մտնե​​լու համար Կողմերի կողմից անհրաժեշտ բոլոր ներպետական ընթա​ցա​կար​գե​րի իրա​​կանացման մասին վերջին գրավոր ծանուցումը ստանալու օրվանից: 

2. Սույն Համաձայնագիրը ուժի մեջ կմնա այնքան ժամանակ, մինչև Կող​մե​րից մեկը այն դադարեցնելու իր մտադրության մասին վեց ամիս շուտ գրավոր կտե​ղե​կաց​նի մյուս Կողմին: 
Կնքված է քաղաք _________________  «__» «__» «20__» ղազախերեն, հայերեն և ռու​սե​րեն լեզուներով` յուրաքանչյուրը երկու օրինակից:

Կողմերի միջև սույն Համաձայնագրի դրույթների մեկնաբանման շուրջ ծագած տա​րա​​ձայ​նությունների դեպքում գերակայությունը տրվում է ռուսերեն լեզվով տեքս​տին:

Ղազախստանի Հանրապետության                         Հայաստանի Հանրապետության 

Կառավարության անունից                                         Կառավարության անունից
